
fentiment efleué des grandeurs de Dieu, I'efpace de
plufieurs iours.

L’année 1640. qu’il paffa tout 'Hyuer en Miffid dans
la Nation Neutre, vne gride croix luy apparut, qui
venoit du cofté des Nations Iroquoifes. 11 le dit
au Pere qui l'accompagnoit; lequel luy demandant
quelques particularitez plus grandes de cette appari-
tion, il ne luy refpondit autre chofe, {ind que cette
croix eftoit fi grande, qu'il y en auoit affez pour
attacher non feulement vne perfonne, mais tous tant
que nous eftions en ces pais.

I1 auoit eu commandement d’efcrire ces chofes
extraordinaires, qui fe paffoient en luy, au moins
celles dont il pourroit plus aifément {e reffouuenir,
car elles eftoient trop frequentes, & le foin du falut
du prochain, & peine luy donnoit-il quelque loifir
d’écrire de fois a autre. Voicy les deux dernieres
chofes que i’ay trouuées [62] dans fes memoires.

Quantité de croix me font apparués, que i’'embraflois
toutes tres-volontiers. La nuit {fuinante eftant en
oraifon, me conformant aux volontez de Dieu {fur
moy, & luy difant, Fiat voluntas tua, Domine quid me
vis facere? 1'ay entendu vne voix qui m’a dit, Zolle,
Lege. Le iour eftant venu, i’ay pris en main le petit
liure de 1’Imitation de Iefus-Chrift, & fans deffein ie
fuis tombé fur le chapitre De regid vid fanile crucis.
Depuis ce temps-la, i’'ay fenty dans mon ame vne
grande paix, & vn repos dans les occafions de fouffrir.

Sur le foir eftit en oraifon deuat le tres-faint
Sacrement, i’ay veu en efprit fur mes habits, & fur
les habits de tous mnos Peres, fans qu’aucun en fuft
excepté, des taches toutes de fang, ce qui m’a laiffé
dans vn fentiment d’admiration.



